
1. Իրավական ակտի ընդունման անհրաժեշտությունը (նպատակը).
        Միջգերատեuչական հնագիտական հանձնաժողովի անդամների կազմում  փոփոխությունների և լրացումների կատարում՝  հուշարձանների հետախուզման և հնագիտական պեղումների թույլտվության, նպատակահարմարության, արդյունավետության խնդիրները քննարկելու և գիտամեթոդական եզրակացություններ տալու աշխատանքները բնականոն, պատշաճ իրականացնելու նպատակով:
1. Ընթացիկ իրավիճակը և խնդիրները.
         Միջգերատեuչական հնագիտական հանձնաժողովը ստեղծվել է 1999 թվականին, որում ընդգրկվել են ոլորտի լավագույն մասնագետները: Շուրջ քսան տարվա ընթացքում հանձնաժողովի անդամների թիվը աստիճանաբար նվազել է՝ պայմանավորված տարեց անդամների մահվամբ և հանձնաժողովի անդամների այլ աշխատանքի անցնելու պատճառով (20 անդամից 13-ը): 
Հանձնաժողովի ոչ լիարաժեք կազմով հնարավոր չէ ապահովել տվյալ ոլորտի խնդիրների ամբողջական և համապարփակ քննարկումը և սահմանված գործառույթների իրականացումը:
1. Կարգավորման նպատակը և բնույթը.
        Որոշման նախագծի ընդունմամբ կապահովվի պատմամշակութային հնագիտական ժառանգության աշխատանքների պատշաճ կազմակերպումը: Հնարավոր կլինի հրավիրել հանձնաժողովի պարբերական նիստեր և կարգավորել հանրապետության տարածքում գտնվող հուշարձանների հետախուզման և հնագիտական պեղումների և ընթացիկ աշխատանքների համակարգված իրականացումը:
1. Նախագծի մշակման գործընթացում ներգրավված ինստիտուտները և անձինք.
        ՀՀ կրթության, գիտության, մշակույթի և սպորտի նախարարությունը (պատմության և մշակույթի հուշարձանների պահպանության վարչություն) ներգրավված գերատեսչությունների համագործակցությամբ՝ ՀՀ քաղաքաշինության կոմիտե, ՀՀ գիտությունների ազգային ակադեմիայի «Հնագիտության և ազգագրության ինստիտուտ»,   Երևանի պետական համալսարան, Հայաստանի պատմության թանգարան, Էրեբունի պատմահնագիտական արգելոց-թանգարան, Պատմամշակութային արգելոցթանգարանների և պատմական միջավայրի պահպանության ծառայություն, Պատմամշակութային ժառանգության գիտահետազոտական կենտրոն, Հայաստանյայց Առաքելական Սուրբ Եկեղեցի:
[bookmark: _GoBack]5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
       ՀՀ կառավարության սույն որոշման նախագծի ընդունումը պետական բյուջեի եկամուտների և ծախսերի փոփոխության չի հանգեցնի:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ.
        «Հայաստանի Հանրապետության կառավարության 1999 թվականի մայիսի 18-Ի N 319 և հուլիսի 12-ի N 461 որոշումներում փոփոխություններ կատարելու մասին» ՀՀ կառավարության որոշման նախագիծը բխում է՝ 
· ՀՀ կառավարության հնգամյա ծրագրի 4.9 «Մշակույթ» բաժնում ամրագրված կառավարության ստանձնած հանձնառություններից՝ հայկական պատմամշակութային ժառանգության (նյութական և ոչ նյութական) պահպանության, ուսումնասիրության, օգտագործման և հանրայնացման շարունակականության ապահովում, իրավական դաշտի կատարելագործում,
· «Պատմության և մշակույթի անշարժ հուշարձանների պահպանության և օգտագործման մասին» ՀՀ օրենքի 26-րդ հոդվածից:


